
Vamadevakritopanishatstutinirupanam

વામદેવકૃતોપનિષત્સ્તુતિનિરૂપણમ્

અહં વિશ્વાધીશો મનુરહમહો સૂર્ય ઇતિ વ
અહં વિશ્વં સર્વં સુગ્નમખિલં ત્વચ્છ્રુતિબલાત્  ।

ઉતાહોસ્વિચ્છમ્ભો નિખિલમરુતાં નાયક વિભો
ભવત્પાદામ્ભોજોદ્ભવભજનપુણ્યાકરમતિઃ ॥ ૩॥

પૂર્ણં પૂર્ણમદસ્ત્વદીયમહસા સમ્પૂર્ણમેતજ્જગત
ત્વાં પૂર્ણં સમુપૈતિ તૂર્ણમથ વૈ સમ્પૂર્ણકામોઽધુના ।

પૂર્ણાત્પૂર્ણમહાર્ણવપ્રતિનિધિં  તૂર્ણં હૃદાકાશગં
ત્વાં (મત્વા) તાર્ણં જગદેવ તસ્ય હૃદયે સમ્પૂર્ણમાતિષ્ઠતે ॥ ૪॥

ઈશાવાસ્યમિદં ચ સર્વમધુના ત્વદ્ભાનભાતં સતા-
મેકં દ્વન્દ્વવિહીનમદ્ભુતમહો નેહાસ્તિ નાના જગત્ ।

આત્મૈવેદમિદમુમાહ્વયમિદં બ્રહ્મેદમાલોક્યતાં
વેદાન્તૈર્ગુરુબોધવાક્યજનિતાનન્દૈસ્ત્વમાત્મા વિભુઃ ॥ ૫॥

લોકદ્વારમપાવૃતં મુનિગણપ્રાપ્યં દુરાપં સદા
દુષ્ટાનાં તુ હિરણ્યપાત્રપિહિતં સત્યસ્ય તદ્વૈ મુખમ્ ।

તત્પશ્યેમ ભવત્કટાક્ષલહરીપાથેયપાન્થાઃ સદા
સમ્રાડદિચતુર્થલોકગતયઃ શમ્ભો ત્વદીયાર્ચનાત્ ॥ ૬॥

એષ બ્રહ્મૈવ શક્રઃ શ્રુતિરિયમધુના સર્વમેતદ્વિચિત્રં
પ્રજ્ઞાનેત્રમિતીરયત્યપિ વિભો બ્રહ્મેદમાત્મેત્યપિ ।

શારીરાદિષડૂર્મિકૃત્યરહિતો   દેવસ્ત્વમીશાનદૃક્
દૃશ્યં ભૂતભવદ્ભવિષ્યમુખરં ત્વય્યેવ વિદ્યોતતે ॥ ૭॥

સ્વામાનન્દનિધિ ત્વદીયસહજાનન્દોત્થસચ્છીકરાઃ
બ્રહ્માદ્યા મુનયસ્તથા યમિગણા જીવન્તિ નો માત્રયા ।

આકાશાદિશરીરમદ્વયઘનં બુદ્ધયાદિબોધપ્રદં
બ્રહ્માપ્નોતિ પરં ત્વદીયકૃપયા જાનાસિ ત્વં ત્વામનુ ॥ ૮॥

ભીષૈવોદેતિ ભાનુઃ સકલગ્રહગણૈઃ સપ્તવિપ્રૈશ્ચ યક્ષૈઃ
વહ્નીન્દ્રાવપિ સૂરસૂનુરથ વૈ શમ્ભો ત્વદીયાજ્ઞયા ।

નિઃશ્વાસોઽપિ ભવત્કૃતો હિ ભગવન સામ્નામૃચાં યાજુષાં
આથર્વાણગણાસ્તદઙ્ગમખિલં  ત્વત્તો વિભો નિઃસૃતમ્ ॥ ૯॥

યતો વાચાં ગુમ્ભઃ સહ પરિકરૈરસ્તમયતે
મનોવાક્શમ્ભો તજ્જડમખિલચાપલ્યજનકમ્ ।

અસ્થૂલોપ્યનણુસ્તથાપ્યવિદુષામઙ્ગુષ્ઠમાત્રોઽન્તરા
નીવારોદ્ભવશુકસમ્મિતવિભો પીતાકૃતિર્માસિ  વૈ ॥ ૧૦॥

ત્વમા કાશકોશસ્ય ચૈતન્યદાતા મહાકાશમેતજ્જગદ્વ્યાપ્ય તિષ્ઠેત્ ।
કુતો જાતમાકાશમપ્રાણમિત્થં ન ચાનન્દલેશં સમાપ્નોતિ કશ્ચિત્ ॥ ૧૧॥
ત્વમાત્મા વિયદ્વાયુવહ્નિર્જલં ક્ષ્મા તવૌષધ્યજાલં (તતૌષધ્યજાલં) તદન્નં તુ (પૂ) વર્ષઃ ।
પ્રમોદોઽથ મોદસ્તથૈવાસ્ય પક્ષૌ ત્વમીશાન આનન્દ આત્મા તુરીયઃ ॥ ૧૨॥
ત્વાં સર્વાન્તરગં તથાપિ વિવશા મોહાદિય વૈ શ્રુતિ-

શ્ચાત્મન્યાવસથા દકલ્પનમિદં દ્વૌ વા સુપર્ણેત્યપિ ।
એકસ્તત્ફલમત્તિ સાક્ષિગતિકો દ્વિત્વં કથં ત્વદ્ગતં (સાક્ષિકતયા દ્વિત્વં કથં ભાવયે)

એકં ત્વાં તમસા પરં સુકૃતિનો  જાનન્તિ બોધૈર્હૃદા  ॥ ૧૩॥
અસ્તં દ્વિત્વનિવૃત્તભાવભવુકે સ્વાત્મન્યખણ્ડાત્મકે

નાનાકારમબુદબુદ્ધિજનકં ભ્રાન્ત્યા ભયં જાયતે ।
જ્ઞાતે રજ્જુનિ  સર્પભૂત્કૃતિભયં  ત્યક્ત્વા જનો મોદતે

ઉદ્વત્ ત્વય્યખિલાત્મકે શિવતરે જ્ઞાતે ભયં નાસ્તિ હિ ॥ ૧૪॥
આધારમાનન્દમખણ્ડબોધં યસ્મિન લયં યાતિ પુરત્રયં પ્રભો ।
તસ્મિન્મનઃ પ્રાણગતીન્દ્રિયાણિ ભૂતાનિ પશ્ચાપિ ચ ત્વાં ન વિદ્યુઃ ॥ ૧૫॥
યત્ર ત્વમાત્મા ભગવન્શ્રુતિશ્રુતઃ તત્કેન કિં  પશ્ય મહો ગુણાર્થાન્ ।
નદ્યો યથા સરમાણાઃ સમુદ્રે તથેન્દ્રિયાર્થસ્ત્વયિ નાશમેતિ ॥ ૧૬॥
જ્ઞાતે તથાત્મન્યખિલં સંવિદઃ શ્રુતિર્નવાભ્યાસપરા વદત્યથાર્થમ્ ।
વાચા સમારમ્ભણમેવ યુક્ત્યા એકેન મૃત્પિણ્ડમયેન સર્વમ્ ॥ ૧૭॥
ભૂમાત્વેવ સુખં ત્વદીયકૃપયા નાલ્પે સુખં સંસૃતૌ

નાન્યદ્યત્ર વિપશ્યતિ પ્રિયતરં નાન્યદ્વિજાનાત્યપિ ।

ભૂમ્યન્તર્ગતમેવ હાટકનિધિં  નૈવાપ્નુવન્તે જના
ઊર્ધ્વં સઞ્ચરતોઽપ્યહોઽપ્યહરહસ્ત્વામીશ મોહાત્સદા ॥ ૧૮॥

આદિત્યસોમદહનેષુ તથૈવ વાચિ અન્યોન્યનાશમુપલક્ષ્ય જયાદિકેષુ ।
ત્વં જ્યોતિષાં જ્યોતિરનુત્તમોઽસિ આત્માસિ વિશ્વમખિલં ત્વયિ સન્નિધત્તે ॥ ૧૯॥
અન્તર્યામિતયા ત્વમેવ ભગવન્જાડ્યં જગત્સર્ગજં

વારિત્વં પૃથિવીન્દ્રિયાણિ ચ મનઃ સર્વં નિયમ્યાખિલમ્ ।
ત્વામેતેન વિદન્તિ બાહ્યગતયઃ સૂક્ષ્માદિદૃશ્યં શિવં

તં ત્વામન્તિકસંસ્થિતં મુહુરહો  દેવાપિ મુહ્યન્તિ વૈ ॥ ૨૦॥
ત્વાં દૃષ્ટ્વા હૃદયાબ્જગં મુનિગણાઃ શોકં તરન્તેઽખિલં

તેષાં ત્વં તમસો ગણં ભિદ્યન્તિ ચ ગ્રન્થયઃ ।
સર્વાક્ષિશ્રુતિહસ્તપાદવદનઃ સર્વેષુ ભૂતાશ્રયઃ

સર્વં વિશ્વમિદં વિચિત્રજનકં ચાવૃત્ય સન્તિષ્ઠસે ॥ ૨૧॥
ત્વં ચક્ષુષાં ચક્ષુરસિ શ્રુતીઢ્યઃ શ્રુતેઃ શ્રુતિઃ પ્રાણગણસ્ય પ્રાણઃ ।
ત્વં વૈ મનસ્યાપિ (?) મનો મહેશ સઙ્ગિષ્વસઙ્ગસ્ત્વશરીરકોઽસિ   ॥ ૨૨॥
અપાણિપાદો મનસો દવીયઃ પશ્યસ્યચક્ષુઃ સ શ‍ૃણોષ્યકર્ણઃ ।
ત્વં વેત્સિ સર્વં ન વિદન્તિ હિ ત્વાં ત્વામાહુરગ્ર્યં  પુરુષં પુરાણમ્ ॥ ૨૩॥
મનઃ પરોઽસિ પ્રકૃતેઃ પરોઽસિ બુદ્ધે પરોઽસિ મહતઃ પરોઽસિ ।
અવ્યક્તવ્યક્તાત્પુરુષાત્પરોઽસિ કાષ્ઠા ગતિર્બ્રહ્મ પુચ્છં સ્વમીશ ॥ ૨૪॥
અશરીરસ્ત્વમસિ પ્રસિદ્ધકર્મા શરીરિણાં નાશગતિક્રિયાસુ ।
તસ્માદવસ્થારહિતં ચ શમ્ભું ત્વાં યો વિજાનાતિ ન શોચતે પુનઃ ॥ ૨૫॥
સૃષ્ટાનિ ખાનિ પરમેશ વિમોહનાય ત્વય્યેવ દેવ જગતીષ્વથ એક એવ ।
તસ્માત્પરં પશ્યતિ વિશ્વમૂર્તેર્નાત્માનમિચ્છન્તિ બહિર્મુખા જનાઃ ॥ ૨૬॥
વિશ્વં દૃશ્યમિદં વિભાતિ સકલં ત્વય્યેવ વિદ્યોતતે

જાગ્રત્સ્વપ્નસુષુપ્તિષુ પ્રલયકૃત્કોશાદિહીનઃ  સદા ।
ત્વામાત્માનમખણ્ડમિન્દ્રિયગણૈરપ્રાપ્યમાશા મુખં

નિત્યં વાઞ્છતિ બ્રહ્મ તદ્ધૃદિ સદા ચાનન્દલબ્ધં સુખમ્ ॥ ૨૭॥
ચતુર્થસ્તુરીયઃ શિવોઽદેત આત્મા મહાભૂતદેહેષ્વસઙ્ગઃ  પુરાણઃ ।
સ સત્યેવ તન્નામરૂપૈર્ગુણૈર્વા શિવઃ પુરુષઃ કેવલઃ કોશહીનઃ ॥ ૨૮॥

અમેદ્યો હ્યદાહ્યસ્તથા છેદ્યહીનસ્તવાદ્યાસ્તિ વાક્પાણિદેહાદિબન્ધઃ ।
સ્વતન્ત્રો વિભુર્નિત્યશુદ્ધો  વિભાસસ્વમાસા જગજ્જાલમેતદ્વિમાસિ ॥ ૨૯॥
યતો વા મહાભૂતસઙ્ઘાનિ  જાતાન્યસઙ્ખ્યેયકર્માણિ ભિન્નાનિ નિત્યમ્ ।
યેનૈવ જીવન્તિ વિભાન્તિ દેહેર્વિદેહાનિ   નાન્યત્ર સન્વિષ્ઠતેઽન્તે ॥ ૩૦॥
તદેતત્ત્રિનેત્રં વિચિત્રં પવિત્રમુમાશ્લિષ્ટમાત્રાર્ધચન્દ્રાર્ધચૂડમ્ ।
વિજિજ્ઞાસ્ય તદ્બ્રહ્મ નીરૂપરૂપં મહારૂપમેકં જગત્પાલનાય ॥ ૩૧॥
સ્વમાત્મા ત્વં બ્રહ્મ ત્વમસિ ભગવન્ઘોરમખિલં
ત્વયા ભેદં જાનાત્યવિકલધિયા યસ્તુ યમિરાટ્ ।
અજાનન્યશ્ચેત્થં ત્વમસિ ચ પરાદાત્સ તમનુ ॥ ૩૨॥
એકે ત્વય્યદ્વિતીયે જગદિદમખિલં નેહ નાનાસ્તિ કિઞ્ચિત્

શ્રુત્યા યુક્ત્યા ગુરૂક્ત્યા મનનયુતધિયા તત્વવાક્યાત્ તપોક્ત્યા ।
દ્વિત્વ ભીતિમહેશ ત્વયિ ભયજનની દ્વાસુપર્ણાદિવાક્યૈઃ

મન્દાન્સમ્બોધયત્સા શ્રુતિરિયમધુના સાક્ષિણં ત્વાં ફલાદમ્ ॥ ૩૩॥
એષોઽન્તરાદિત્યગતો મહેશો હિરણ્યરૂપઃ સ હિરણ્યકેશઃ ।
હિરણ્યરેતાશ્ચ તથામ્બિકાપતિઃ ધ્યાનૈકગમ્યસ્તમસઃ પરસ્તાત્ ॥ ૩૪॥
એષોઽન્તર્યામ્યમૃતઃ પુરાણઃ કવિસ્તથા પ્રાણભૃત્પ્રાણહેતુઃ ।
ત્વાં બ્રહ્મમન્વાસ ઉપાસતે ચિરં મુક્ત્યૈ ધૃતાત્માન ઉતો મહેશમ્ ॥ ૩૫॥
ત્વં ષોડશાત્મા પુરુષઃ પુરીશયો ન લોકદુઃખૈસ્ત્વમસઙ્ગ  એકઃ ।
ન સજ્જસે તદ્ગુણભાવવૃત્તિષુ સ્થિતોઽસિ દૂરે ચ તદન્તિકોઽસિ ॥ ૩૬॥
અપાણિરાદો ગુણકર્મહીનો ગુહાહિતો નિષ્કલસ્ત્વં તુરીયઃ ।
સત્યં તથાઽઽનન્દમયસ્ત્વમાત્મા જ્ઞાનં સુખં સંવિદિતિ ક્રમેણ ॥ ૩૭॥
યદા તમસ્ત્વં ન દિવા નિશાપિ વા ન સન્ન ચાસચ્છિવ એવ કેવલઃ ।
ત્વમક્ષરં તત્સવિતુર્વરેણ્યં પ્રજ્ઞા ત્વદાજ્ઞાવશતો વિનિઃસૃતા ॥ ૩૮॥
કોશાતીતમખણ્ડમેકમરસં ગન્ધાદિહીનં તદા
નશ્યદ્દેહકદમ્બકેષુ નિતરાં નાશાદિહીનં વિભુમ્ ।
સ્વાત્માનં પ્રિયદેહજાલરહિતં તત્સાક્ષિણં સર્વદા
દૃશ્યં દર્શનદિગ્ભ્રમાદિરહિતં જાનન્નરો મુચ્યતે ॥
ક્વચિઞ્જાતં વિશ્વં ક્વચિદપિ વિલીનં સુરગણૈઃ

ક્વચિત્સ્તબ્ધં દીનં ક્વચિદપિ ચ નાદૈકવિવશમ્ ।
ષડૂર્મિપ્રાવિદ્ધં   ત્વયિ તુ ભગવન્નબ્ધિ વિલસત્તરઙ્ગા

દ્યોતન્તે ન હિ તુ ચ ભવાંસ્તદ્ગતગુણઃ (ભગવાન્સ્તદ્ગતગુણઃ) ॥ ૪૦॥
સ્વાત્માનમાનન્દમખણ્ડબોધમીશાનમાદ્યં જગતસ્તસ્થુષશ્ચ ।
સર્વેન્દ્રિયાનન્તગુણૈર્વિહીનં   તત્સત્યમાનન્દમજં મહેશ્વરમ્ ॥ ૪૧॥
ત્વય્યેવાન્તઃ પ્રવિશતિ જગન્નામરૂપૈર્વિચિત્રં 

ગતોપાધિદ્વન્દ્વં પવનરહિતાબ્ધિપ્રતિનિમે ।
યથા નદ્યઃ સર્વાન્ શરણગતયઃ સાગરમહો

તથા નામ્ના રૂપૈઃ પરમપુરુષે ત્વય્યખિલદે ॥ ૪૨॥
યથોર્ણનામિઃ સૃજતે તન્તુજાલં જગદ્વિચિત્રં સૃજસિ ત્વમીશ ।
અણોરણુસ્ત્વં મહતો મહીયાન્ અથાપિ ચ ક્ષત્રમથો નદન્તે ॥ ૪૩॥
વેદાહમેતં પુરુષં મહાન્તમાદિત્યવર્ણ તમસઃ પરસ્તાત્ ।
ઋતં સત્યમમૃતં પરં બ્રહ્મ ધામ જ્ઞાનાન્નાન્યદસ્તીહ પન્થાઃ ॥ ૪૪॥
ઋતં સત્યં પરં બ્રહ્મ પુરુષં કૃષ્ણપિઙ્ગલમ્  ।
ઊર્ધ્વરેતં વિરૂપાક્ષં વિશ્વરૂપં નમામ્યહમ્ ॥ ૪૫॥
યે ત્વા જગજ્જગત્યાહિતં પદં યદેતદ્વિદુરમૃતાસ્તે ભવન્તિ ।
ત્વદજ્ઞાનાદિહ જાત્યાદિધર્મૈઃ નિબન્ધતે જના દુઃખિતાઃ સદા ॥ ૪૬॥
ઋચો અક્ષરે પરમે ત્વા મહેશમલિઙ્ગમાકાશસધર્મકં  વિભુમ્ ।
ત્વાં યો ન વેદ કિમૃચા કરિષ્યતિ સામ્નાઽથવા યજુષાથર્વણૈર્વા  ॥ ૪૭॥
હૃદા પશ્યન્તિ મનસા મનીષિણો જાનન્તિ ત્વાં પ્રથમં કવીનામ્ ।
બ્રહ્મૈવ તદ્બ્રહ્મણ ઉજ્જભાર સ્વાવિદ્યયા સંસરસે ચ મુચ્યસે ॥ ૪૮॥
શુદ્ધં બુદ્ધમબુદ્ધિબોધજનકં બદ્ધૈકમોક્ષપ્રદં

સિદ્ધં સાધ્યગણાખ્યવિદ્વશરકમાત્મૈક્યયોધે રતમ્ ।
ઓઙ્કારાત્મકકાર્મુકં નિજસુખામોદૈકમુષ્ટિં  ધ્રુવં

તં બ્રહ્માખિલકોશકાશમનિશં શમ્ભું પરં ધીમહિ ॥ ૪૯॥
શ્રદ્દધ્યાન્ન સ જાતુ ધીરહૃદયો મામન્તકો મારયે-

દિત્યુક્ત્યા ગુરુવાક્યબોધજનિતાનન્દોજ્ઝિતાહઙ્કૃતિઃ  ।
આત્માનં તમસઃ પરં મૃગયતાં શીર્ણેષ્વશીર્ણં સદા

દેહાક્ષાદિષુ ભૂતભવ્યગણનાકાલેઽપિ દૃશ્યેઽપિ ચ ॥ ૫૦॥

ઉદ્ગીથપ્રાણનામૈર્મધુદહરપર્યઙ્કતપનૈઃ તથા વહ્નીન્દ્રાદ્યૈઃ શ્રુતિશિખરવિદ્યોત્થસુપથા ।
અતઃ પારમ્પર્યક્રમમકૃતવાક્યેર્વિધિયુતૈર્મહેશાઙ્ગાબદ્ધૈર્ન    ભવતિ હિ સાક્ષાત્ પરાશવઃ ॥ ૫૧॥
ચતુર્જાલં કોશં તવ ચ વિહિતં મૃત્યુરહિતં શિરોધર્મસ્તેઽદ્ય પ્રતિસુરશરીરો વિધિહનુઃ ।
તવ બ્રહ્મ ક્ષત્રં ભવતિ ભગવન્નોદનભિદં યમસ્તુપાદંશઃ ક ઇહ વેત્તા ગુણગણમ્ ॥ ૫૨॥
આયુર્દાતા ત્વમેવ શ્રુતિશિખરગતાપારમાહાત્મ્યજાલ

એકસ્ત્વત્તોઽભિજાતં જગદિદમખિલં સ્રષ્ટુકામો વિધિશ્ચ ।
વિશ્વં ચાપ્યેતિ ચાન્તે ત્વયિ તુ ભગવન્નાયુષેઽહં પ્રપદ્યે

મૃત્યોર્ભીતઃ સદા ત્વાં ઘૃતમધુકૃતયા ધારયા તર્પયાનિ ॥ ૫૩॥
નાન્તઃપ્રજ્ઞમિદં તથા ચ ન બહિઃપ્રઞ્જ્ઞં ન નૈવોભયં

ન પ્રજ્ઞાનઘનં વિશેષજનકં ચાનન્દબોધાત્મકમ્ ।
અદૃશ્યં ન ગ્રાહ્યં શિવમભયભાવાદિરહિતં

અસારં સારં તજ્જનિતભવભાવાદિકરણમ્ ॥ ૫૪॥
ઉત્ફુલ્લામલરક્તપદ્મસમિતં કોશાસનોત્થપ્રભં

જ્યોક્ પશ્યેમ વિચિત્રવર્ણમધુના સૌવર્ણમત્યાદરાત્ ।
ઉદ્યન્તં ભગવન્તમાશુ તમસાં નાશૈકકાન્તિં  સદા

જીવેમ પ્રતિવાસરં દ્રવિણદં ત્વામાશ્રિતાઃ સર્વદા ॥ ૫૫॥
યતો બ્રહ્મવિષ્ણવીશરુદ્રેન્દ્રપૂર્વા જગચ્ચાપિ નિત્યં વિભો સમ્પ્રસૂતાઃ ।
અહો ધ્યાયિતેશાનમધ્યે હૃદન્તર્મહાપદ્મસદ્મો ભવવ્યોમગઃ શમ્ભુરીશઃ ॥ ૫૬॥
તમેવં વિજાનીયમાત્માનમેકં કિમન્યાભિર્વાર્તાભિર્દુસ્તર્કજાલૈઃ ।
નિસર્ગો વિસર્ગો વિભો દુઃખવાર્તાં વિમુઞ્ચન્તુ મુઞ્ચન્તુ દુઃખૈકતાપમ્ ॥ ૫૭॥
ધ્યેયો મહેશઃ શ્રુતિજાતકીર્તિઃ   વિશિષ્ટઃ શિવઃ શઙ્કરશ્ચાદિકર્તા ।
સમાપ્તં શિખાયાસ્તથા વાક્યજાલં કિમન્યત્ર વાક્યાદિશઙ્કાવકાશઃ ॥ ૫૮॥
ન તત્ર સૂર્યઃ પ્રતિભાતિ સોમો વહ્નિર્ન ઋક્ષાણિ તથા હિ વિદ્યુત્ ।
ત્વદ્ભાસનાદ્ભાતિ વિચિત્રમેતત્ ત્વં જ્યોતિષાં જ્યોતિરસિ પ્રસિદ્ધઃ ॥ ૫૯॥
વિશ્વં હિ ભૂતં ભુવનં વિચિત્રમનેકધા જાતમહો દિગીશ્વરૈઃ ।
ન જાયમાનં વિધિભિર્મહેશ રુદ્રસ્ત્વમાત્મન્ ભગવન્ પ્રસીદ ॥ ૬૦॥
ઈશાનમાહુગ્મૃતસ્ય  વિષ્પતિં  ત્વત્તેજઃ પાદમિદં જગદ્ગતમ્ । (વિશાં પતિસ્ત્વં તેજસઃ)
યતો વિષ્ણુર્મહિમા સમ્બભૂવ તતો વિરાટ્ પુરુષશ્ચ ક્રમેણ ॥ ૬૧॥

ન કર્મણા ન પ્રજયા ધનેન ન વિદ્યયા તપસા વાઽપિ શમ્ભો ।
ચિત્તસ્ય સઙ્કલ્પવિકલ્પજાલત્યાગેન ત્વાં સંશ્રયન્ત્યેવ ધીરાઃ ॥ ૬૨॥
વેદાન્તવિજ્ઞાનસુનિશ્ચિતાર્થાઃ સન્યાસયોગાદ્યતયો ભક્તિભાવાઃ ।
તે બ્રહ્મણો લોકમવાપ્ય ધીરાઃ તસ્યાન્તકાલે પ્રવિશન્તિ ચ ત્વામ્ ॥ ૬૩॥
યસ્મિન્નિદં સઞ્ચ વિચૈતિ સર્વં યસ્મિન્ દેવા અધિવિશ્વે નિષેદુઃ ।
તદેવ ભૂતં તદુ ભવ્યમાહુઃ  તદક્ષરં ત્વાં શ્રુતયો વદન્તિ ॥ ૬૪॥
ત્વયા વૃતં ખં ચ દિવં મહીં  ચ ત્વયાદિત્યસ્તપતિ તેજસેદ્ધઃ ।
અન્તઃ સમુદ્રે કવયો નિચિક્યુઃ ત્વાં દુર્દર્શં ગૂઢમનુપ્રવિષ્ટમ્ ॥ ૬૫॥
દૃષ્ટ્વામ્બિકોત્સઙ્ગગતં  ચ બાલં શૂલી ભવલ્લોલવિલોચનાન્તૈઃ ।
સ વજ્રજમ્ભારિકરં મહેશ સંસ્તમ્ભયદ્યો ભુવનાનિ સપ્ત ॥ ૬૬॥
દહનપવનશક્રા યક્ષરૂપં મહેશં તૃણમપિ ચ તદગ્રે દગ્ધુમાદાતુમૈચ્છન્ ।
નિવૃત્તભાવા ભગવન્તમારાત્ ઉમાપ્રસાદેન વિદગ્ધમોહાઃ ॥ ૬૭॥
યા ચોમા ભગવંસ્તદેકવસતિર્યસ્યાઃ કૃપાલેશતો

જાતં વિશ્વમિદં વિચિત્રજનકં યા સા સ્વયં મોહયેત્ ।
યાં દેવા મુનયોઽપ્યમી સ્તુતિશતૈઃ સ્તુત્વા ત્વદીયં શુભં

વિજ્ઞાનં સમવાપ્ય મુક્તકરણા મુક્તિ પ્રયાન્ત્યેવ તે ॥ ૬૮॥
ઈશાનસ્ત્વં સર્વવિદ્યાદિનાથસ્ત્વં વેદાદૌ સ્વર એકો મહેશઃ ।
તસ્ય ત્વં વૈ પ્રકૃતૌ સમ્પ્રલીનઃ પ્રાણો દેવઃ પ્રણવસ્ત્વં મહેશ ॥ ૬૯॥
સદૈવ ત્વા સન્તં ન વિદુગ્મરાઃ કેવલમહો

ત્વમાત્મા શક્રસ્ય પ્રતિહતગુણો દેવ શતધા ।
ચરસ્યેકો નાડિષ્વમિતપરમાનન્દમધુરો હૃદા

પશ્યન્તીશં યમિતકરણાસ્તે હિ મનસા ॥ ૭૦॥
યો વૈ રુદ્ર ઇતિ શ્રુતિઃ પ્રતિપદં વક્તિ ત્વદીયાંશકં

ચન્દ્રેન્દ્રાનલભાસ્કરા હરિવિધિસ્કન્દા ગણાનાં પતિઃ ।
એવં ત્વન્મયમેતદેવ જગતિ તજ્જાદિશબ્દૈઃ સ્તુતિઃ (શ્રુતિઃ)

નિર્વક્તિ પ્રમથાધિનાથ સુતરાં ત્વાં દેવદેવં સદા ॥ ૭૧॥
વેદાહમેતં પુરુષં મહાન્તમાદિત્યવર્ણં તમસઃ પરસ્તાત્ ।
સર્વાણિ રૂપાણિ સદૈવ શમ્ભો કૃત્વાધિતિષ્ઠસ્યથ  પદ્મજેન ॥ ૭૨॥

સ્તુતોઽસિ સૃષ્ઠિપ્રથનાય ચાગ્રે ઇન્દ્રેણ ચાશામધિપૈશ્ચ સર્વદા ।
જ્ઞાત્વા પરે ત્વાં ભવને વીતશોકાઃ નાન્યઃ પન્થા વિદ્યતેઽયનાય ॥ ૭૩॥
ત્વન્મન્યવે કરજાતધનુઃશરણાં હેતિં  તથૈવ શરધિં  નમસાં ગણૈશ્ચ ।
વક્તિ શ્રુતિઃ પ્રમથનાથ તવોરુભાવં સર્વાત્મકં બહુમયાત્ કિલ વેદવેદ્ય ॥ ૭૪॥
હિરણ્યાદિનામૈઃ ભવાદ્યૈશ્ચ સોમૈઃ શિવાયેતિ ચ ત્વાં મહેશં નતોઽસ્મિ ।
ઇન્દ્રં મિત્રં વરુણમનલં પઙ્કજાજ્જાતમેકં નાનારૂપં હરિમિતિ મખે ત્વાં હ્વયન્તેઽધ્વરેશમ્ ॥ ૭૫॥
તેષાં તત્તચ્છ્રુતિભિઃ  પરિપિબસિ મહાસોમમીશાન તુષ્ટઃ ।
સાર્ધં કામૈશ્ચ પુષ્ણાસ્યખિલભવહરો બ્રાહ્મણાન્ સોમપૂતાન્ ॥ ૭૬॥

ત્વં વેદેષુ પ્રથિતો વિપ્રવર્યો મનુષ્યોહં બ્રહ્મણશ્ચાપ્તકામઃ ।
તસ્માત્સોમો બ્રાહ્મણાનાં હિ રાજા વેદેષુ ત્વં પ્રથિતશ્ચોપવીતી ।

તસ્માચ્છ્રેયસ્ત્વત્પદાબ્જં  મહેશ ॥ ૭૭॥
દ્વૈધીભાવૈરનેકૈઃ  શ્રુતશતવિહિતૈઃ પૂર્વપક્ષૈરનેક-

ર્નાનાદેહૈસ્ત્વયીશે ઉપવસનપરાઃ કલ્પયન્ત્યદ્વિતીયમ્ ।
દેહૈર્ભૂતેન્દ્રિયોત્થૈર્જનિશતવિતતૈઃ કર્મસઙ્કલ્પજાતૈઃ

સર્વૈર્ભિન્નનસ્ત્વમાત્મા   ભવસિ શ્રુતિગતૈર્નેતિનેત્યાદિવાક્યૈઃ ॥ ૭૮॥
શુકિસ્ત્વં રજતં જગત્ત્વયિ સદા ભાતીદમત્યદ્ભુતં
ત્વજ્જ્ઞાને સનિ ભેદભાનમખિલં ત્વય્યેવ સંલીંયતે  ।
યસ્મિન્ જ્ઞાતે હિ શ્રુત્યા મનનપરિગતા વાદયુક્ત્યા ગુરૂક્ત્યા
વેદાન્તાર્થૈકસક્ત્યા ત્વમસિ ભવશતોચ્છેદકઃ સાધકાનામ્ ॥ ૭૯॥
પ્રજ્ઞાનં બ્રહ્મ એવાયમાત્મા બ્રહ્મ પુચ્છં પ્રતિષ્ઠે-

ત્યહં બ્રહ્માસ્મીતિ શ્રુતિશિખરગતૈસ્તત્વમસ્યાદિવાક્યૈઃ ।
તત્ત્વંશબ્દાર્થભેદવ્યપગમનિયતા યે યતન્તે યતીન્દ્રા-

સ્તેષાં કોટીશતેષુ ત્વમસિ ભવશતોચ્છેદકસ્ત્વન્તરાત્મા ॥ ૮૦॥
તવ જ્ઞાનમેકં ભવચ્છેદહેતુઃ શ્રુતિશ્ચાહ નાન્યઃ પથેત્યાહ સત્યમ્ ।
ભવદ્ભક્તિલભ્યં હિ તદ્જ્ઞાનમિષ્ટં ન તત્ શ્રવણેનાપિ લભ્યં કદાચિત્ ॥ ૮૧॥
યદ્વન્મદ્યપપિત્તચિત્તમનિશં નાઙ્ગાનિ  સંવેત્ત્યહો

તદ્વદ્દેહચતુષ્ટયં ચ મનસઃ સઙ્કલ્પચિત્રોત્થિતમ્ ।
ત્વામાનન્દઘનં મહોદધિમિવ પ્રાપ્તો યથા શીકરઃ

નામ્ના રૂપેર્વિનષ્ટઃ   સ તુ વિધમનસા તદ્બ્રહ્મ ન બ્રહ્મવિત્ ॥ ૮૨॥
ત્વામાત્માનમખણ્ડબોધસહજાનન્દૈકવૃત્તિસ્ફુર-

ચ્ચિન્તાવૃત્તકથાં ચ તત્ર તનુતે કર્પૂરમગ્નિપ્રભા ।
દગ્ધ્વા નાશમુપૈતિ તદ્વદધુના ચિત્તં મહાકામદં

સા વૃત્તિઃ પરમાર્થદાન નિપુણા તદ્બ્રહ્મ ન બ્રહ્મવિત્ ॥ ૮૩॥
ન મુક્તિર્ન બન્ધોઽદ્ય ઈશાન શમ્ભો ન ચાપારવેદાન્તમાર્ગઃ કુતો ના ।
ન ભેદો ન ચાદ્વૈતગન્ધાદિલેશો નચાજ્ઞાનવિજ્ઞાનશઙ્કા કૃતો વા ॥ ૮૪॥
અહં વિશ્વં સર્વં ભુવનમધુના વેદવચસા

ગુરૂક્ત્યા ત્વદ્ભક્ત્યા અભવમખિલાનન્દકુહરઃ ।
અહો સત્યારત્નિપ્રમિતમતિદેહાદિષુ મુધા

અહં માનાપન્નો ભવશતજસઙ્કલ્પશગઃ ॥ ૮૫॥
શૂન્યે વા વિપિને મહાગિરિતટે સામાનિ ગાયન્નસૌ

આહાવુહાવુ ઇતિ ત્રિરુન્નતપદં તત્વમ્પદૈર્વર્જિતઃ   ।
જાતાનન્દભરઃ સ એવ ત્વમસિ તદ્બ્રહ્મ ન બ્રહ્મવિત્

લિઙ્ગાન્મે  સ વિનૃત્યતિ પ્રતિદિનં કૌતૂહલૈરન્વિતઃ ॥ ૮૬॥
યદાકાશકોશં જગચ્ચક્ષુયુક્તં વિભૃઢ યદા ચર્મવદ્વેષ્ટયન્તિ ।
તદા ત્વાં મહેશં હ્યવિજ્ઞાય દુઃખૈર્વિમુક્તા   ભવિષ્યન્તિ સત્યં ત્રિસત્યમ્ ॥ ૮૭॥
એવં સદાત્માનમસંશયેન યો વેત્તિ ધીરઃ શ્રુતિતર્કયુક્ત્યા ।
સ ત્વામનુ ત્વં તમનુપ્રવિષ્ટઃ તસ્યૈવ શાન્તિર્નેતરસ્યાઽઽહ વેદઃ ॥ ૮૮॥
ભવત્પ્રસાદલેશતઃ સુજાત વેદવાક્યતઃ ભવન્તિ જન્મનિર્વૃતા ન બોધતઃ પરં પદમ્ ।
ન વેદાન્તબોધૈર્ન ચાપારવાક્યૈઃ ગુરૂકત્યાદિસિદ્ધાન્તરાદ્ધાન્તવાક્યૈઃ ॥ ૮૯॥
શ્રુતિશ્રાવણૈઃ શાસ્ત્રવાર્તાદિગર્તેઃ મહાવર્તજાતૈઃ શિરોભ્રાન્તિભૂતૈઃ ।
અગન્ધમસ્પર્શમરૂપમદ્ભુતમણોરણું ત્વાં મહતો મહાન્તમ્ ॥ ૯૦॥
એવં ત્વમજ્ઞાતુમશક્તભાવાઃ ઉમાસહાયાદિગુણૈર્ભજન્તિ ।
અલિઙ્ગલિઙ્ગં   પરમીશિતારમાત્માનમાનન્દમગાધબોધમ્ ॥ ૯૧॥
તથાપિ લિઙ્ગેષુ  સમર્ચયન્તિ બિલ્વીદલૈઃ કોમલપલ્લવૈસ્ત્વામ્ ॥ ૯૨॥
॥ ઇતિ શિવરહસ્યાન્તર્ગતે વામદેવકૃતોપનિષત્સ્તુતિનિરૂપણમ્ ॥
- ॥ શ્રીશિવરહસ્યમ્ । ભર્ગાખ્યઃ પઞ્ચમાંશઃ । અધ્યાયઃ ૨૬॥

વામદેવકૃતોપનિષત્સ્તુતિનિરૂપણમ્

- .. shrIshivarahasyam . bhargAkhyaH panchamAMshaH . adhyAyaH 26..

Notes:

The composition addressed to Shiva by Rishi Vamadeva, is based on words and concepts

from various Upanishads. Rishi Vamadeva is the son of Rishi Gautama. He is the seer of a

large part RigVeda Mandala IV, and is also mentioned in the Upanishads.

The shloka numbers have been maintained per the source text.

